
Shri Martandabhairava Stotram

ஶ்ரீமார்தண்ட³பை⁴ரவஸ்தோத்ரம்

பை⁴ரவா ஊசு: -
நமோ மார்தாண்ட³நாதா²ய ஸ்தா²ணவே பரமாத்மநே ।
பை⁴ரவாய ஸுபீ⁴மாய த்ரிதா⁴ம்நேஶ நமோ நம:॥ 1॥
ம்ரு’தோத்³தா⁴ரணத³க்ஷாய க³ர்போ⁴த்³த⁴ரணஹேதவே ।
தேஜஸாம் கேதவே துப்⁴யம் ஹேதவே ஜக³தாமபி ॥ 2॥
ஹிரண்யக³ர்ப⁴ரூபாய தீ⁴ப்ரணோதா³ய தே நம: ।
ஓங்காரவ்யாஹ்ரு’திஸ்தா²ய மஹாவீராய தே நம:॥ 3॥
வீரேஶாய நமஸ்துப்⁴யம் க்ஷேத்ரேஶாய நமோ நம: ।
வேதா³ர்தா²ய ச வேதா³ய வேத³க³ர்பா⁴ய ஶம்ப⁴வே ॥ 4॥
விஶ்வாமித்ராய ஸூர்யாய ஸூரயே பரமாத்மநே ।
மஹாபை⁴ரவரூபாய பை⁴ரவாநந்த³தா³யிநே ॥ 5॥
த்³விவித⁴த்⁴வாந்தத்⁴வம்ஸாய மஹாமோஹவிநாஶிநே ।
மாயாந்த⁴காரநாஶாய சக்ஷுஸ்திமிரப⁴ஞ்ஜிநே ॥ 6॥
மந்த்ராய மந்த்ரரூபாய மந்த்ராக்ஷரவிசாரிணே ।
மந்த்ரவாச்யாய தே³வாய மஹாமந்த்ரார்த²தா³யிநே ॥ 7॥
யந்த்ராய யந்த்ரரூபாய யந்த்ரஸ்தா²ய யமாய தே ।
யந்த்ரைர்நியந்த்ரைர்நியமைர்யமிநாம் ப²லதா³ய ச ॥ 8॥
அஜ்ஞாநதிமிரத்⁴வம்ஸகாரிணே க்லேஶஹாரிணே ।
மஹாபாதகஹர்த்ரே ச மஹாப⁴யவிநாஶிநே ॥ 9॥
ப⁴யதா³ய ஸுஶீலாய ப⁴யாநகரவாய தே ।
பீ³ப⁴த்ஸாய ச ரௌத்³ராய பீ⁴தாப⁴யப்ரதா³யிநே ॥ 10॥
தேஜஸ்விதேஜோரூபாய சண்டா³யோக்³ராய தே நம: ।
பீ³ஜாய பீ³ஜரூபாய பீ³ஜப⁴ர்கா³ய தே நம:॥ 11॥

க்ரோத⁴ப⁴ர்கா³ய தே³வாய லோப⁴ப⁴ர்கா³ய தே நம: ।
மஹாப⁴ர்கா³ய வை துப்⁴யம் ஜ்ஞாநப⁴ர்கா³ய தே நம:॥ 12॥
கோ⁴ரப⁴ர்கா³ய தே துப்⁴யம் பீ⁴திப⁴ர்கா³ய தே நம: ।
ஸுஶோகாய விஶோகாய ஜ்ஞாநப⁴ர்கா³ய தே நம:॥ 13॥
தத்த்வப⁴ர்கா³ய தே³வாய மநோப⁴ர்கா³ய வை நம: ।
தா³ரித்³ர்யது:³க²ப⁴ர்க³ய காமப⁴ர்கா³ய தே நம:॥ 14॥
ஹிம்ஸாப⁴ர்கா³ய தாமிஸ்ரப⁴ர்கா³ய ஜக³தா³த்மநே ।
அதிது³ர்வாஸநாப⁴ர்க³ நமஸ்தே பை⁴ரவாத்மநே ॥ 15॥
த்⁴யாயந்தே யம் ப⁴ர்க³இதி ப⁴ர்க³ப⁴ர்கா³ய தே நம: ।
ரோக³ப⁴ர்கா³ய தே³வாய பாபப⁴ர்கா³ய தே நம:॥ 16॥
மஹாபாதகப⁴ர்கா³ய ஹ்யுபபாதகப⁴ர்கி³ணே ।
மஹாநிரயப⁴ர்கா³ய ந்ரு’த்தப⁴ர்கா³ய தே நம:॥ 17॥
க்லேஶப⁴ர்கா³ய தே³வாய பௌ⁴திகக்⁴நாய தே நம: ।
ம்ரு’த்யுப⁴ர்கா³ய தே³வாய து³ர்க³ப⁴ர்கா³ய தே நம:॥ 18॥
த்⁴யாநாத்³த்⁴யாயந்தி யத்³ப⁴ர்க³ம் யமிந:ஸம்யதேந்த்³ரியா: ।
நாதா²ய ப⁴ர்க³நாதா²ய ப⁴ர்கா³ய ஸததம் நம:॥ 19॥
வீரவீரேஶ தே³வேஶ நமஸ்தேऽஸ்து த்ரிதா⁴மக ।
மஹாமார்தாண்ட³ வரத³ஸர்வாப⁴யவரப்ரத³॥ 20॥
நமோ வீராதி⁴வீரேஶ ஸூர்யசந்த்³ராதிதா⁴மக ।
அக்³நிதா⁴மாதிதா⁴ம்நே ச மஹாமார்தாண்ட³ தே நம:॥ 21॥
வீராதிவீர வீரேஶ கோ⁴ரகோ⁴ரார்திகோ⁴ரக ।
மஹாமார்தாண்ட³தே³வேஶ பூ⁴யோ பூ⁴யோ நமோ நம:॥ 22॥
இதி ஶ்ரீமார்தண்ட³பை⁴ரவஸ்தோத்ரம் ஸம்பூர்ணம் ।

